ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀՀ ԿԱՌՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Ընթացիկ իրավիճակը և իրավական ակտի ընդունման անհրաժեշտությունը
ՄԱԿ-ի զարգացման ծրագիրը մշակել է «Նոր Հայաստան՝ ժամանակակից խորհրդարան» ծրագիրը (ՆՀԺԽ), որպեսզի աջակցություն ցուցաբերի Ազգային ժողովին գործունեության արդյունավետ իրականացման և փոխվստահության մթնոլորտում սեփական մանդատի կենսագործման և կառավարման ժամանակակից գործիքներից և մեխանիզմներից օգտվելու հարցում, ինչպես նաև հզորացնի «Օրակարգ 2030»-ով սահմանված կայուն զարգացման նպատակների իրականացմանն աջակցելու և այն մոնիթորինգի ենթարկելու խորհրդարանի կարողությունները։ 

 
«Նոր Հայաստան՝ ժամանակակից խորհրդարան» ծրագրը ֆինանսնավորվում է Շվեդիայի կառավարության կողմից և համագործակցությամբ իրականացվում է ՀՀ Ազգային ժողովի հետ: Ազգային ժողովը հաստատել է իր հանձնառությունը՝ ստանձնելու անհրաժեշտ աջակցություն՝ նյութական և ոչ նյութական մասնակցությամբ՝ համաձայն ծրագրի հաստատված փաստաթղթի։

 Նշվածի շրջանակներում ներդրվելու են խորհրդարանական նոր վեբ-պորտալ և հասարակության հետ հաղորդակցության ինտերակտիվ հանգույց՝ որպես օրենսդրական գործընթացների թափանցիկության մակարդակի բարձրացման գործիքներ։

Վեբ–պորտալի մշակման համար ՄԱԶԾ-ն, համաձայն ՄԱԿ-ի կանոնակարգի, իրականացրել է գնումներ, որի արդյունքում ընտրվել է «Կորպտեք» ընկերությունը՝ ծառայությունների դիմաց առաջարկելով 151,200 ԱՄՆ դոլար (140,000 ԱՄՆ դոլար + 8% ՄԱԶԾ գործառնական ծախս)։ 

Նշված աշխատանքների իրականացման համար Ազգային ժողովի աշխատակազմը, արժևորելով վեբ-պորտալի ստեղծման կարևորությունը, ցանկանում է իր ներդրումն ունենալ ՄԱԶԾ ՆՀԺԽ ծրագրի այս բաղադրիչում՝ հատկացնելով մոտ 25.0 մլն ՀՀ դրամ։
Վերոգրյալով պայմանավորված՝ անհրաժեշտություն է առաջացել Ազգային ժողովի կողմից իրականացվող 1024 ծրագրի 11003 ՀՀ Ազգային ժողովի դերի բարձրացման ուղղված միջոցառումներ միջոցառման մասով ՀՀ 2023 թվականի պետական բյուջով նախատեսված հատկացումների մեջ կատարել հոդվածային վերաբաշխում (տնտեսագիտական դասակարգման «Ընդհանուր բնույթի այլ ծառայություններ» հոդվածից 25.0 մլն դրամ ուղղել նույն միջոցառման «Ընթացիկ դրամաշնորհներ միջազգային կազմակերպություններին» հոդվածին)՝ հնարավորություն տալով ՄԱԶԾ-ին ավարտին հասցնել վեբ-պորտալի ստեղծման աշխատանքները։
Ակնկալվող արդյունք

Ըստ ՄԱԶԾ ՆՀԺԽ ծրագրի կողմից անցկացված հանրային կարծիքի ուսումնասիրության՝ ՀՀ ԱԺ գործունեության վերաբերյալ հանրային իրազեկվածության մակարդակը 2020թ․-ի 36%-ի համեմատ 2023 թվականին աճել է 22%-ով՝ կազմելով 58%։

Նախագծի ընդունումը կնպաստի տվյալ ցուցանիշի հետագա աճին՝  բարձրացնելով ՀՀ ԱԺ գործունեության վերաբերյալ հանրային իրազեկվածության մակարդակը՝ 2024 թվականին կազմելով 65%։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:

 Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն։  

Նախագիծը նպաստելու է հետևյալ արդյունքների ապահովմանը՝ (ՄԱԿԶԱԾ/ՄԱԶԾ և Հայաստանի միջև Համագործակցության ծրագրային փաստաթուղթ (ՀԾՓ), Տարածաշրջանային ծրագրային փաստաթուղթ (ՏԾՓ) կամ Գլոբալ ծրագրային փաստաթուղթ (ԳԾՓ)),
ՀՀ կառավարության և ՄԱԶԾ-ի միջև Համագործակցության ծրագրի գործողությունների պլան․ ԿԶՆ 16.6 Զարգացնել արդյունավետ, հաշվետու և թափանցիկ ինստիտուտներ բոլոր մակարդակներում: 
